
Lian Makloke

Governu Timor Leste rekofiese katak atu had’ia kondisaun nutrisaun iha Timor-Leste, presiza
apoiu inter-setorial hodi aférsa intervensaun kruzadas ba melhoramentu nutrisaun. Ministério
da Saude (MdS) ne’ebé hola parte hodi kontribui ba objetivu Konsellu Nasional ba Seguransa
Soberania Ai-han no Nutrisaun Timor Leste (KONSSANTIL), servisu hamutuk ida ho
Ministériu Agrikultura no Peskas (MAP) iha 2018 hodi dezenvolve matadalan ba estensionista
agrikola sira kona-ba aprosimasaun Agrikultura Sensivel ba Nutrisaun (ASN).

ASN nu’udar aprosimasaun ne’ebé buka atu haforsa kontribuisaun agrikultura ba nutrisaun.
Liu husi ASN estensionista sira promove ba to’os-na’in sira hodi hili no kuda ai-horis nutrivu
ne’ebé bele fé kontribuisaun boot ba sira nia dieta no nutrisaun familia.

Nune’e iha tinan 2019 Ministério da Saude, liu husi Instituto Nacional de Saude (INS) ho apoiu
husi programa TOMAK (inisiativa Governu Australia nian) komesa halo adaptasaun modulu
formasaun ida ba profisional saude sira hodi haforsa implementasaun estratéjia nasional ba
nutrisaun, inklui intervensaun spesifiku no més sensivel ba nutrisaun. Liu husi modulu ne’e,
profisional saude sira bele hatene liutdn kona-ba aproximasaun ASN no disponibilidade ai-
han bazeia ba kalendariu agrikola, no oinsa atu halo koordenasaun di'ak liutan ho
estensionista sira MAP nian iha baze. Hodi nune’e, MdS no MAP bele reforsa malu ba
promove asaun ne’ebé konsistente ba komunidade.

Ho adaptasaun modulu ASN ba profisional saude, nia sei sai hanesan komplementariu ba
MdS nia Pakote Intervensaun Nutrisaun Spesifiku (PINS). Modulu ida ne’e atu utiliza hodi
kapasita profisional saude sira ne’ebé sei foka liu kona-ba sira nia papél atu promove ai-horis
nutritivu durante konsulta pasiente bazeia ba nia tempu kuda- kolleita no més feto nia tempu
durante kalendariu agrikultura.

Ita espera modulu refere bele profunda liutan profisional saude sira nia konesimentu iha area
agrikola hodi halo ligasaun ba asisténsia saude ne’ebé sira oferese iha fasilidade saude
komunitaria iha territéria tomak liu-liu ba promove ai-han nutrivu hodi hadi’ak dieta saudavel
no hamenus malnutrisaun.

Obrigadu wain ba ajente hotu-hotu ne’ebé kontribui sujestaun no partisipasaun iha
elaborasaun modulu ASN ba profisional saude Timor-Leste.

Saida mak ita presiza hodi prepara ba formasaun?

Material no ekipamentu

Whiteboard stand
Flipchart

Spidol

Lista partisipante
Kadernu

Lapizera

Stick note

Bola

Meta plan
Pitakola

Goma (bantex)
Goma surat tahan
Projektér

Laptop

Laser connector
Kartaun naran
Rebusadu

Folder ba partisipante
Hvs A4 koloridu

Job aids

Spanduk boot ai-han grupu tolu ho foto ai-han: set 3
Spanduk promove benefisiu nutrisaun manu-tolun: (3)
Livru reseita hahan saudavel (5)

Flipchart kuidadu ba bebe no labarik ki'ik (5)

Flipchart nutrisaun ba familia (5)

Broxura matadalan nutrisaun ba moris saudavel (5)

Lista ba handout

o Sesaun #1: Ajenda formasaun, pre-test, lista prezensa, lista partisipante
Sesaun #2: - Laiha

e Sesaun #3: Foto koloridu familia iha area rural, estudu kazu labarik na’in rua, dadus
nasional, grupu mikro no makro, resposta ba atividade grupu ba fasilitadér
Sesaun #4: - Laiha

e Sesaun #5: Kalendariu tempu, kalendariu kuda ai-horis, formatu pasu sé mak atu
lidera, ai-horis ho nutrisaun aas, estudu kazu x3

e Sesaun #6: Ha'u nia hahalok rasik
Sesaun #7: Formatu mamuk ba planu individu ASN no planu integradu ASN

Orariu Formasaun

Oras Loron 1 Oras Loron 2
8:30 — 9:00 Rejistu partisipantes 8:30 - 9:00 Sr?i\:ew ba topiku loron primeiru no introdus ajenda ba loron
9:00 - 9:30 Abertura 9:00 - 10:30 Kontinua_saur_1 Sesggn 5. Agrikultura ba Nutrisaun (Pratika
Kalendariu Disponibilidade)
9:30 - 10:00 Sesaun 1. Introdusaun 10:30 - 10:45 Merenda dadeer
10:00 - 10:30 Pre-test 10:45 - 12:00 Sesaun 6. Mudansa Hahalok Fasil ka Lae?
10:30 - 10:45 Merenda dadeer 12:00 - 13:00 Han meiudia
10:45 - 11:15 | Sesaun 2. KONSSANTIL/MdS/MAP 13:00 - 14:00 | Jogu Jeopardi ASN
11:15 - 12:15 | S€saun 3. Haree liu de'it kona-ba Situasaun Nutrisauniha | 44.09 . 15.00 | Sesaun 7. Pasu ba Oin (Planu Grupu)
Timor-Leste
12:15 - 13:15 Han meiudia 15:00 - 15:15 Merenda loraik
13:15-14:45 | Sesaun 4. Saida mak ASN? 15.15 - 15:45 Kontinuasaun Sesaun 7. Pasu ba Oin (Planu Individual)
14:45 - 15:00 Merenda loraik
15:45 - 16:00 Diskusaun ba Pasu ba Oin
. . Sesaun 5. Agrikultura ba Nutrisaun (Seguransa Ai-han, sKusa ! I
15:00 - 16:00 ; X
Kuiz, Kalendariu Tempu)
00 - 17- Kontinuasaun Sesaun 5. Agrikultura ba Nutrisaun (Tempu 00 - 16- y
16:00 - 17:00 Servisu Feto, Kalendariu Disponibilidade) 16:00 - 16:30 Post-Test
17:00 - 17:20 | Taka Sesaun Loron Primeiru 16:30 - 17:00 Enseramentu Formasaun

Sesaun 1: Introdusaun ba Formasaun ASN

Objetivu
Depois de sesaun ida ne’e partisipante sira bele:

e Hatene naran entre partisipante sira ho fasilitador

o Diskute espetasaun no kompara ho objetivu ba formasaun

o Esplika en jeral MdS no MAP nia aprosimasaun ba agrikultura nia kontribuisaun ba
nutrisaun

Oras: Min. 60
Metodolojia: Jogus, aprezentasaun, diskusaun

Material: Metaplan kores, goma (bantex), spidol, kadernu, lapizera, kartaun naran, folder ba
partisipante sira, flipchart, PPT ba sesaun 1, bola kasti, handout pre-test, projektor, laptop
no laser.

Prepara antes: ajenda ba kada loron hakerek iha flipchart no taka

Instrusaun ba fasilitadér:
1. Fasilitaddr loke slide no f6 hatene kona-ba konteudu husi Sesaun 1 nian.
2. Fasilitador loke slide no fé hatene kona-ba objetivu husi Sesaun 1 nian.
3. Ajenda: Introdus ita nia an no aprezenta ajenda ne’ebé taka iha flipchart.
4

Introdusaun (kofiese malu): Jogus soe bola: Naran, husi ne’ebé, ai-horis ne’ebé
favoritu no razaun. Fasilitador ho partisipante envolve hotu.

5. Espetasaun husi partisipantes ba formasaun: Fasilitador fahe metaplan kores ba
partisipante sira no husu kada partisipante atu hakerek sira nia espetasaun husi
formasaun ASN nian. Fasilitador rekolla partisipante sira nia espetasaun no taka iha
didin. Esplika katak ita sei kompara sira nia espetasaun ho objetivu, iha loron ikus
husi formasaun ne’e.

6. Fasilitador aprezenta slide topiku ne’ebé sei oferese durante formasaun no mos
refere ba orario iha flipchart.

7. Regulamentu formasaun: Fasilitador introdus regulamentu hakerek iha flipchart no
husu partisipante sira atu kompleta pontus balun.

8. Pre-test: Fasilitadér fahe kestionariu pre-test.
9. Antes tama iha objetivu, esplika katak ohin sira taka tiha ona sira nia espetasaun.
Objetivu husi formasaun ASN:

e Deskreve aproximasaun ASN ba profisional saude no entidade seluk

¢ Promove ai-han oi-oin ho nutritivu ba familia atu konsume bazeia ba
disponibilidade ai-han no kalendariu agrikultura

e Promove ai-horis nutritivu durante konsulta pasiente

¢ Promove ai-horis bazeia ba nia tempu, kuda-kolleita no maés feto sira nia
tempu durante kalendariu agrikultura

Sesaun 2: KONSSANTIL/MdS/MAP

Objetivu
Depois de sesaun ida ne’e partisipante sira bele:

e Hatene definisaun husi KONSSANTIL
e Hatene pilar KONSSANTIL husi MAP no Mds

Oras: Min. 30

Metodolojia: Ke’e ideas, aprezentasaun, diskusaun

Material: Flipchart, spidol, meta card, projektor

Instrusaun ba fasilitador:

1.
2.
3.

Fasilitador loke slide no fohatene kona-ba konteudu husi sesaun 2 nian.
Fasilitador loke slide no f6 hatene kona-ba objetivu husi Sesaun 2 nian.

Fasilitador husu ba partisipante sira, sé mak rona ona kona-ba SDGs/Objetivu
Dezenvolvimentu Sustentavel? Buka resposta hanesan:

— Objetivu Dezenvolvimentu Sustentavel/Sustainable Development Goals

— SDG mak hanesan objetivu sira ne’ebé atu hakotu pobreza, proteje
ambiente no asegura katak ema hotu hotu iha mundu moris ho pas no ho
di’ak iha 2030. Rai sira ne’ebé membru ONU hanesan Timor rasik iha
komitmentu ba SDG sira ne’e.

o Fasilitador kontinua ke’e tan resposta ho perguntas: SDGs iha pilar hira? No
saude ho nutrisaun tama iha pilar ida ne’ebé? Buka resposta hanesan:

— SDGs hamutuk iha pilar 17
— Saude no nutrisaun tama iha pilar 2 maibé liga més ho 3,6,8,10,12,13

Fasilitador loke slide kona-ba KONSSANTIL no husu ba partisipante sira, s€ mak rona
ona lia fuan KONSSANTIL? Buka resposta hanesan:

— Konsellu Nasional ba Seguransa Soberania, Ai-han no Nutrisaun iha
Timor-Leste

o Fasilitaddr loke slide no esplika kona-ba enkuadramentu legal no politika
o Fasilitaddr loke slide no esplika kona-ba objetivu husi KONSSANTIL.

e Fasilitador husu ba partisipante sira kona-ba KONSSANTIL nia prioridade ba
MdS iha hira? Haruka sira temi pilar KONSSANTIL (bele temi 2 ou 3). Buka
resposta hanesan:

— |ha prioridade 3

o Fasilitaddr haloos partisipante sira nia resposta ho loke slide kona-ba prioridade
KONSSANTIL iha MAP no MdS.

5. Fasilitador foti konkluzaun: Haree ba prioridade sira ne’e hatudu katak saude ho
agrikultura presiza servisu hamutuk suporta malu hodi redds malnutrisaun iha Timor-
Leste no atu antinji ba SDGs. Kada setér iha ninia papél rasik atu halo kontribuisaun.
Topiku ba formasaun ida ne’e - aproximasaun ASN ba pesoal saude sei halo

kontribuisaun atu hakotu hamlaha, SDG#2.

Sesaun 3: Haree Liu De’it Situasaun Nutrisaun iha Timor-
Leste

Objetivu
Depois de sesaun ida ne’e partisipante sira bele:

¢ Identifika problema nutrisaun iha uma kain rurais no hatene buka solusaun konaba
oinsa uza ai-han nutritivu ne’ebe uma kain rurais sira kuda.

¢ Halo akonsellamentu uza ai-han oin oin (diversidade) husi ai-han grupu 3

¢ Promove ai-han ne’ebe fasil atu tasak lalais ho seguru iha uma kain rurais sira

Oras: Min. 60
Metodolojia: Servisu iha grupu ki’ik, diskusaun, aprezentasaun, esplora ideia sira,

Material: PPT ASN, projektor, laptop, laser, flipchart no spidol, Handout x3

Instrusaun ba fasilitador:

1. Fasilitador loke slide no f6 hatene kona-ba konteudu husi Sesaun 3 nian.
2. Fasilitadodr loke slide no fé hatene kona-ba objetivu husi Sesaun 3 nian.
3. Fasilitador loke slide ho familia iha area rural no husu ba partisipante sira:

¢ Mensajen saida mak ita-boot sira foti husi imagen/foto ida ne’'e?
¢ Familia ida ne’e sei enfrenta problema saida atu hetan nutrisaun di'ak?

Buka resposta hanesan:

— Dook husi merkadu.

— Osan laiha.

— Membru familia barak.

— Inan nia tempu atu prepara ai-han nutritivu limitadu tanba servisu dook iha to’os,
hili ai, kuru bee dook, haree animal no sst.

¢ Depois husu perguntas ba partisipante sira: Saida mak sei sai hanesan oportunidade
ba familia ida ne’e hodi hadi’a sira nia nutrisaun bazeia ba sira nia situasaun?

Buka resposta hanesan:

— Kuda no han ai-horis oi-oin (husi grupu ai-han 3)

— Han manutolun husi manu ne’ebé hakiak rasik

— Fo6 susu ba labarik to’o nia pelumenus tinan rua

— Bele troka na’an ba ai-han seluk husi grupu haburas hanesan: manu-tolun, fore
sira, no tahu/tempu

— Hili ai-han nutritivu ne’ebé bele tasak lalais (manu-tolun, marungi, hoban koto
antes te'’in)

¢ Foti konklusaun katak maski kondisaun to’os sira susar, pesoal saude bele promove
nafatin pratika simples bazeia ba agrikultura no nutrisaun ne’ebé sei haforsa
nutrisaun familia.

¢ Importante atu f6 hanoin ba partisipante sira atu keta haluha promove preparasaun
ai-han seguru (ez. fase liman antes te’in no antes han, rai ai-han iha fatin seguru
nsst...)

4. Fasilitador esplika ba partisipante sira katak agora ita sei halo diskusaun kona-ba: Fo6-
hahan ba Bebé no Labarik Kiik iha Komunidade no Pakote Intervensaun Nutrisaun
Spesifiku antes ko’alia kona-ba PS nia papél ba ASN.

e Husu perguntas ba partisipante; Saida mak ita boot sira hatene kona-ba f6-hahan
ba bebé no labarik? (reforsa resposta badak husi partisipante)

Buka resposta hanesan:

— Bebe moris mai f6 kedas susubeen inan esklusivu, depois de fulan 6 kontinua fé
susu no f6 ai-han komplementariu.

5. Fasilitador fahe partisipante ba grupu 3 ou 4 no esplika katak kada grupu iha topiku ba
diskusaun ne’ebé la hanesan: (Fahe handout ho perguntas ba diskusaun)

a. Grupu primeiru sei diskute kona-ba situasaun nutrisaun no hasa’e diversidade
dieta

b. Grupu segundu sei diskute kona-ba mikro no makro nutriente

c. Grupu terseiru sei diskute kona-ba grupu ai-han 3 no estudu kazu

6. Fasilitador f6 minutu 20 ba kada grupu atu halo diskusaun ba topiku ne’ebé sira hetan no
depois mak aprezenta ba grupu boot.

7. Fasilitador print no kaer resposta ne’ebé loos husi kada atividade iha grupu. No f6 tempu
ba kada grupu hodi aprezenta no husu perguntas klarifikasaun ruma ba malu.

8. Fasilitador foti konkluzaun refere ba slide kona-ba situasaun malnutrisaun iha Timor-
Leste, no fator sira ne’ebe kontribui (DHS 2016).

¢ Diversidade ai-han importante teb-tebes tanba bazeia ba peskiza DHS 2019 ita
iha de’it labarik 13% mak priense dieta minimu.

¢ Importante atu kompriende makro no mikro nutriente (Makronutriente kontribui ba
kreximentu, dezenvolvimentu. Mikronutriente: defisiénsia vitamina A,
anemia/ra’an menus, kakorok boot).

¢ Importante mak konsumu ai-han husi grupu 3 tanba 6 forsa, haburas no
protesaun.

e Fasilitador esplika katak profisional saude nia papél més importante atu 6
konsellu ba iha pasiente sira kona-ba oinsa utiliza ai-horis nutritivu sira ne’ebé
iha sira nia to’os no animal sira ne’ebé sira hakiak.

o Porezemplu: Konsumu manu-tolun ba inan isin rua no bebé fulan 6 ba
leten atu tulun dezenvolvimentu ba bebé no labarik. Oinsa ita bele tau
prioridade ba manu-tolun husi manu ne’ebé ita hakiak rasik ba inan isin-
rua no bebé fulan 6 ba leten?

Sesaun 4: Saida mak Agrikultura ne’ebé Sensivel ba
Nutrisaun (ASN)?

Objetivu

Depois de sesaun ida ne’e partisipante sira bele:
¢ Hatene no bele esplika saida mak ASN no ligasaun entre agrikultura no nutrisaun
o Deskreve diferénsia entre nutrisaun sensivel no nutrisaun espesifiku

Oras: Oras 1.5
Metodolojia: Aprezentasaun, jogus, diskusaun no esplora ideia
Material: PPT ASN, projector, laptop, laser, flipchart no spidol

Instrusaun ba fasilitadér:
1. Fasilitador loke slide no fé hatene kona-ba konteddu husi Sesaun 4 nian.
2. Fasilitador loke slide no fé hatene kona-ba objetivu husi Sesaun 4 nian.
3. Fasilitador husu ba partisipante sira: /ha ka lae ligasaun entre agrikultura ho saude?
Buka resposta hanesan:

— Agrikultura fornese ai-han ba ema no ema isin di'ak bele halo to’os ho natar
ne’ebe di'ak més

4. Fasilitador husu ba partisipante sira: Saida mak ASN? Husik sira responde, depois
hatudu slide.

5. Fasilitador reforsa partisipante sira nia ideia uza slide. Halo ligasaun ho sira nia ideias
kona-ba ASN no esplika slide nia figura - agrikultura produs ai-han nutritivu hodi
hadi’a ema nia saude.

6. Fasilitadér aprezenta slide kona-ba Objetivu ASN:
e MAP: Atu asegura produsaun ai-han no asesu ba merkadu

e MdS/Saude: Atu promove ai-han oin-oin ho nutritivu ba familia atu konsumu
bazeia ba disponibilidade ai-han no kalendariu agrikultura hodi kontribui ba
nutrisaun di’ak.

7. Fasilitador husu perguntas ba partisipantes: Saida mak pesoal saude halo ona kona-
ba nutrisaun?

8. Fasilitaddr husu perguntas ba partisipante sira: lta-Boot sira rona tiha ona kona-ba
nutrisaun sensivel no espesifiku?

9. Fasilitaddr aprezenta slide kona-ba diferénsia entre nutrisaun espesifiku no sensivel:

o Ezemplu nutrisaun espesifiku: batar uut, plumpy nut, resomal no zinku ba labarik
tee-been.

o Ezemplu ba ASN: Hakiak ikan (akikultura), kuda modo, hakiak manu, hodi
promove konsumu no haforsa seguransa ai-han

o Reforsa més katak: Nutrisaun espesifiku temporaria de’it maibé sensivel mak
sustentavel liu (di’ak liu buka atu promove ba to’os-na’in sira abut husi nutrisaun
nian tanba sira mesak ema agrikultér no hahan produsaun mai husi sira). Saida
mak PS bele halo:

e Promove ai-horis nutritivu durante konsulta pasiente

e Promove ai-horis bazeia ba nia tempu, disponibilidade, kuda-kolleita no mos
feto sira nia tempu durante kalendariu agrikultura

e Hadi’a nutrisaun familia liu husi promove diversidade ai-han atu asegura dieta
saudavel iha familia

e Reforsa mensajen xave husi estensionista sira kona-ba ai-han grupu 3

10. Jogus loos ka sala: Esplika ba partisipante sira katak ita sei hatudu statementu no
sira mak deside nia ASN ka lae? Partisipante ne’ebé sente loos hamriik no kaer didin
loos no partisipante ne’ebé sente sala hamriik no kaer didin karuk. Se karik statmentu
seidauk klaru katak inklui parte rua ne’e, entaun ita la bele dehan nia ASN. Diskute
kada statmentu no partisipante sira bele troka sira nia hanoin no muda ba didin seluk.

11. Loke resposta. Bele f6 hanoin fali ba sira katak: Bainhira statmentu nutrisaun loos
de’it nia espesifiku no la’és ASN. No se karik statementu mak agrikultura loos de’it
ne’e moés la’'os ASN.

Ida ne’'ebe mak intervensaun husi ASN?

» Atividade ne'ebe hasa’e rendimentu husi produsaun Sala
agrikultura merkadu

= Suporta to’os-na’in sira atu hili no kuda ai-horis ne'ebe Loos
nutritivu hodi konsume

*  Treinamentu integradu ho grupu produsaun komersial Sala
hortikultura no grupu jestaun rekursu natural

= Kampanha moras manu ne'ebe esplika kona-ba Loos
importansia vasina no mos benifisiu nutrisaun husi manu-
tolun

» Fahe batar uut ba labarik ne’ebe hetan malnutrisaun Sala

= Asegura fore ne’ebe iha ba tinan tomak (solusaun hodi Loos
prezerva ai-han proteina)

+ Akompanha agrikultor sira atu kuda ai-horis ne’ebe bele Loos
fa'an no uza nia rendimentu hodi sosa ai-han nutritivu

12. Fasilitador halo sumariu ba jogus:

e Foti konkluzaun bazeia ba jogus haree ba nimeru mak resposta loos barak
signifika sira nia kofiesimentu ba topiku di’ak se la presiza reforsa tan sira nia
resposta ne’ebé loos.

13. Antes tama slide tuir mai: Husu fali sira: Tanbasa mak agrikultura importante ba
nutrisaun nomaos nutrisaun importante ba agrikultura? Karik partisipante sira sei
duvidas bele fé tan ezemplu ba sira.

Ezemplu:

e Se karik komunidade/to’os-na’in sira la han ai-han nutritivu no moras, sé mak
halo servisu iha to’os?

14. Antes tama slide tuir mai husu fali ba partisipante sira: Tanbasa mak satde no
agrikultura tenke suporta malu atu hadi’ak nutrisaun? Hein to’o sira f6 ideia barak
mak hatudu slide.

o Bele fo ezemplu ba sira: Kompara na’an, ikan no manu-tolun, ida ne’ebé mak
kustu aas liu, susar atu oho ba han no han tempu atu prepara? Manu-tolun
husi manu ne’ebé ema hakiak rasik mak fasil liu atu hetan no mos tasak
lailais.

— Nu'udar profisional saude, bele promove ba pasiente sira benefisiu
sira ne’e hamutuk no nia benefisiu nutrisaun hanesan manu-tolun
suporta tebes dezenvolvimentu ba labarik kii’k nia kakutak no isin. No
suporta inan no labarik iha kabun laran durante inan isin rua. F6
korajen ba pasiente sira atu tau prioridade ba manu-tolun husu manu
ne’ebé hakiak rasik ba nutrisaun familia, liu-liu ba inan isin rua no
labarik fulan 6 to tinan rua.

15. Halo sumariu badak ba sesaun no importansia entre agrikultura no nutrisaun katak
parte rua ne’e la bele kotu no tenke reforsa malu:

e Agrikultura no nutrisaun parte rua ne’e presiza reforsa ba malu (Tanba ne’e
agrikultura no saude tenke suporta ba malu no labele kotu).

e Parte husi KONSSANTIL nian hadi’a status nutrisaun MAP no MdS bele
suporta malu no promove pratika ne’ebé konsistente hanesan diversidade
dieta.

Sesaun 5: Agrikultura ba Nutrisaun

Objetivu

Depois de sesaun ida ne’e partisipante sira bele:

¢ Hatene no bele esplika definisaun husi seguransa ai-han no nutrisaun

o Deskreve komponente husi seguransa ai-han

¢ Hatene analiza falta ai-han grupu 3, f6 akonsellamentu ba pasiente tuir kalendariu ai-
han no f6 opsaun seluk baseia ba ai-han grupu 3.

¢ Hatene oinsa atu husu perguntas ba pasiente atu promove ai-han nutritivu bazeia ba
ai-han ne’ebé sira kuda

Oras: Oras 2.5

Metodolojia: Servisu iha grupu ki'ik, diskusaun, aprezentasaun, esplora ideia sira,

Material: PPT ASN, projektor, laptop, laser, flipchart no spidol, handout kalendariu tuir
tempu, formatu tempu feto/mane nian no kalendariu disponibilidade ai-han, handout
abilidade 7, handout roleplay estudu kazu 3.

Instrusaun ba fasilitador:

Fasilitador loke slide no f6 hatene kona-ba konteddu husi Sesaun 5 nian.

2. Fasilitador loke slide no fé hatene kona-ba objetivu husi Sesaun 5 nian.

3. Seguransa ai-han:

Fasilitador hahu sesaun ho husu pergunta ba partisipante sira kona-ba: Saida
mak seguransa ai-han?

Husik partisipante sira responde rasik.

Fasilitador loke slide tuir mai no foti konkluzaun katak: Seguransa ai-han eziste
wainhira ema hotu hotu, iha tempu ne’ebé de’it, iha asesu fiziku no ekonomiku,
ba ai-han ne’ebé sufisiente, seguru no nutritivu ne’ebé priense sira nia dieta ba
moris ne’ebé saudavel no ativu (FAO).

Fasilitador husu perguntas kona-ba Siguransa Ai-han iha komponente hira?
Husik partisipante sira responde rasik.
Fasilitador hatudu slide ne’ebé iha komponente seguransa Ai-han.

Fasilitador husu partisipante sira; oinsa profisional satide hola parte iha suporta
seguransa ai-han?

Buka resposta hanesan:

— Profisional Saude sira suporta parte utilizasaun, (estabilidade maneira halo’ot
(liga ho ai-han seguru) no més asesu tanba profisional saude bele més
promove ai-han tuir nia tempu wainhira nia folin tun no més iha tempu ne’ebé
mak difisil atu asesu ba ai-han.

4. Fasilitaddr esplika ba partisipantes katak tuir mai ita sei iha kuiz ki'ik kona-ba
seguransa ai-han.

Fasilitador fahe partisipante sira ba grupu 2 (A, B) no haruka grupu idak-idak tuur
hadulas iha sira nia grupu no deside ema ida sai sira nia porta voz hodi responde
no porta voz sei tur iha klaran simu resposta husi nia membru grupu molok hatan
ba iha perguntas.

Fasilitador esplika lala’ok kuiz hanesan tuir mai:

— Fasilitador esplika katak kuiz ne’e iha perguntas 10

— Fasilitador sei loke perguntas ida pur ida

— Fasilitadér esplika kada perguntas iha de’it minutu 1 ba kada grupu hodi
responde

— Fasilitadér esplika kada grupu sei hadau malu atu responde ba perguntus iha
slide liu husi sira nia porta voz.

— Fasilitador oferese oportunidade ba grupu seluk kuandu resposta husi grupu
ne’ebé responde la loos no bele halo loos kuandu resposta sala hotu

Fasilitador halo sumariu badak konklusaun ba kuiz katak: PS sira presiza hatene
definisaun no komponente seguransa ai-han sira atu tulun f6 akonsela liutan
pasiente sira.

5. Kalendariu tempu

Fasilitador husu ba partisipante sira: Saida mak kalendariu tempu?

Loke slide ho definisaun kalendariu tempu no apresenta nia definisaun no oinsa
atu uza.

Fasilitador halo diskusaun ho grupu boot liu husi husu perguntas: Oinsa
profisional satide bele hatene saida mak komunidade kuda hodi fo konsellu ba
pasiente kona-ba tempu saida mak susar atu hetan ai-han, no tempu saida mak
ai-han dispoinivel?

Buka resposta hanesan:

— Tempu bailoron naruk ai-han menus
— Tempu udan been di’ak ai-han disponivel

Fasilitador ke’e klean liutan hodi hatene sira nia situasaun loloos. Ezemplu: lha
fulan hanesan ne’e ai-han saida mak sei iha ita boot nia to’os/uma?

Buka resposta hanesan:
— Animal, fore metan, lakeru, manu-tolun, marungi no seluk.
Fasilitador organiza diskusaun grupu ho pasu tuir mai:

— Fahe partisipante ba grupu 2 (bazeia ba sira nia zona agroekologika-Tasi
Feto no Tasi Mane)

— Kada grupu sei simu kalendariu tempu husi fasilitadér hodi halo diskusaun

— FO6 minutu 15 ba grupu 3 hodi halo diskusaun

— Kada grupu sei tau vistu iha ezemplu kalendariu tempu kuda ai-horis iha tinan
tomak tuir tempu; udan uitoan, udan normal, udan boot, bailoron, anin, bee
barak, bee natoon no bee la iha

— Kada grupu sei halo aprezentasaun ba rezultadu grupu diskusaun

o aKada grupu sei responde perguntas tuir mai:

— Oinsa tempu udan no bailoron afeta ita nia asesu ba ai-han?
— Nu’udar profisional saude saida mak ita bele halo atu konsidera ema nia
asesu ba ai-han bazeia ba nia tempu?

¢ Hili grupu ida husi grupu 3 hodi halo aprezentasaun ba matrix no fé resposta ba
perguntas iha leten.

e Fasilitador halo konkluzaun:

— Kalendariu ida ne’e ajuda ita atu identifika tempu saida mak ai-han menus no
tempu saida mak ai-han disponivel, no iha tempu ai-han menus ita presiza
halo subtituisaun ba ai-han refere. (Ezemplu: Fore metan laiha tanba laos nia
tempu bele troka ho fore-mungu)

— No iha tempu ne’ebé iha ai-han barak ita presiza konserva no preserva ai-han
hirak ne’e atu aguenta ba tempu naruk

— Profisional saude bele f6 akonsellamentu ba pasiente sira tuir tempu sira
ne’ebé mak deskreve iha kalendariu ne’e.

6. Formatu/matrix konsiderasaun tempu servisu feto ho mane (familia) iha etapa
produsaun ai-han:

¢ Fasilitador esplika katak sei iha diskusaun kona-ba alokasaun tempu feto no
mane iha tempu produsaun ai-han iha familia ida nian.
o Fasilitador husu partisipantes fila fali ba grupu 3 hanesan.

o Fasilitador fahe matrix produsaun ai-han ba grupu ne’ebé hanesan (esplika
ezemplu komoditi: hare)

e Fasilitaddr loke slide no esplika tan iha pasu produsaun ai-han sé mak lidera
(feto ka mane)?
7. Fasilitador esplika kada grupu sei vistu iha ezemplu envolvimentu jéneru kona-ba
atividade kuda hare: sé mak bai-bain prepara fini, sé mak prepara rai, no sst.
8. Fasilitador f6 tempu minutu 15 ba kada grupu atu halo diskusaun.
9. Fasilitadoér husu perguntas ba partisipante sira husi atividade ne’e iha slide:

o Qinsa ho mane no feto sira fahe papél?

e Mane sira preokupa liu iha parte ne’ebé? Feto sira preokupa liu iha parte
ne’ebé?

o Se Karik feto sira mak okupadu liu durante tempu sira ne’e, oinsa ho sira nia
tempu atu prepara hahan ba uma laran?

10. Fasilitadér f6 tempu no husik partisipante sira mak resposta no husu grupu 1 atu halo
apresentasaun. Grupu seluk bele f6 komentariu.

11. Fasilitador halo konkluzaun katak:

e Baibain feto sira mak envolve barak liu iha servisu, hahu husi prepara fini
to’o poz-koileta.

e Feto sira wainhira servisu barak liu mak tempu atu prepara ai-han nutritivu
ba familia la to’o.

e Profisional satde tenke konsidera tempu servisu feto nian liu husi fo
akonsellamentu atu prepara ai-han nutritivu ne’ebé tasak lailais ba sira nia
familia.

12. Kalendariu Disponibilidade Ai-han (Tasi Feto no Tasi Mane)

Qinsd ita bele han ai-han nutrition durante tinan tomak? Ohinsd ila bele han ai-han nutrition durante tinan tomak?

FULAN FULAN

Jan  Fer  Mar At Mai Jum  Jul Age  Set Out Mov Der dam  Fev  Mar  Abe Mal  Jm i Ago  Set  Owt  Nev Dex
Foro-sel T
Fore-ral i de dr de dr g @ de d @ @ dr de
Fore-metan e W, A A LK _N_E K K K _K W
Fore-mungu - - - us -we
Koto mean - a9 R e e - e e o S
Manu-tolun 1 Manu-tolun !
Laken, tassk 9B TP TP Lakery tasak B LR IR P P
Senoura "AE AE A JE JIE JIE Senowra ‘Al A A AT AT AF
Adila tasak > & P Agiatasek - &
Marungi L A N R X RN Marungi AR S SR AR R S SR AR AR AR AR
Fohuk midar ko kinur D D DD DD D DD Fahuk midar ko ' E EEEEE K]
Batar Batar
Foos rai - e o Fooarai - S s
Aiefaring L- 20 - 35 . 8- 3K . 1IN . Aifarina " U VE S E .

Iha tempu ida ne’
iha lta-Baot sira

Iha tempu ida ne’ebé mak
iha Ita-Boot sira nia fatin?

ai-han grupu 3 ne’e menus

Wiainhira ai-han balu menus, oinsa mak ita nia famila
bele hifi opsaun seluk hadi kansume husi ai-han grupu
2

Wainhira ai-han balu menus, oinsa mak ita nia familia
bele hil opsaun seluk hodi konsume husi ai-han grupu
)

i
tividade agrikultura hod
tempu atu prepara ai-han nutritivu ba familia®

0

e :9‘_ TOMAK

Fasilitador loke slide kona-ba titulu topiku ida ne’e (Kalendariu Disponibilidade ai-
han) bazeia ba grupu ai-han 3

Fasilitador husu perguntas ba partisipantes sira iha grupu hanesan: Saida mak
Kalendariu Disponibilidade Ai-han? Husi partisipantes sira resposta tuir sira nia
hatene.

Fasilitador loke slide no esplika hanesan tuir mai;

— Matrix ida ne’ebé hatudu informasaun kona-ba disponibilidade ai-han tuir nia
tempu (fulan, Janeiru — Dezembru) no zona agroekologika (Tasi Feto no Tasi
Mane)

Fasilitador husu ba partisipantes sira atu fila fali ba grupu ne’ebé hanesan maibé
tuir zona agrikola (tasi feto no tasi mane).

Fasilitador fahe matrix mamuk ba grupu 3 (ida verzaun tasi mane no 2 tasi feto)

Fasilitador husu ba kada grupu atu priense matrix kalendariu disponibilidade tuir
sira nia kofiesimentu rasik no tuir sira nia zona agrikola.

Fasilitador f6 minutu 15 ba kada grupu atu priense matrix no hatan ba perguntas
tuir mai:

— Ba kada grupu ai-han 3 (haburas, haforsa, protesaun) disponivel ka lae ba
tinan tomak?

— Tansa iha formatu grupu ai-han 3 ne’e ai-han haburas mak barak liu?
Fasilitador husu partisipantes hotu-hotu iha oportunidade atu aprezenta.

Fasilitador husu perguntas tuir mai ba grupu sira hotu:

— Nu'udar profisional satde saida mak ita-boot sira bele halo hodi suporta
nutrisaun di’'ak? No més sira nia resposta atu konsidera ema nia asesu ba ai-
han bazeia ba nia tempu?

e Husik partisipantes sira fo resposta.
e Fasilitador halo konkluzaun badak:

— Profisional saude bele aproveita tempu bainhira fé6 konsulta ba pasiente ho
moras baibain (me’ar, inus been no sst) atu enkaixa fé kounsellu kona-ba
disponibilidade ai-han atu promove ai-han nutritivu bazeia ba nia tempu.

— Durante diskusaun tenke refere ba kalendariu katak iha tempu saida mak feto
sira nia tempu aloka barak liu (sibuk) iha to’os. Refere ba kalendariu tempu
no disponibilidade. (lha tempu ne’ebé mak nia sibuk no ai-han ne’ebé mak
disponivel)

— Oinsa uza kalendariu tempu hodi akonsela inan feto sira atu uza ai-han
ne’ebé mak tasak lailais (manu-tolun, bayaun, marungi, etu fore nsst.) inklui
mos mensajen xave ai-han seguru

¢ Fasilitador loke fali slide kalendariu disponibilidade kompletu no halo diskusaun
ho partisipante sira kona-ba oinsa poster bele ajuda sira atu promove ai-han
nutritivu bazeia ba nia tempu.

13. Loke slide tuir mai ho imajen ba poster ai-

Qinsa ita bele kuda ai-horis ne’ebé

horis nutritivu no halo diskusaun ho di’ak liu ba saide?
partiSipante Sira kona_ba OinSé pOSter Ida Kuda no Konsume ba Proteina | Kuda no Konsume ba Vitamina A

ne’e bele la’o hamtuk ho kalendariu hodi g
f6 konsellu ba pasiente sira. )

Buka resposta hanesan:

— Kalendariu ajuda ita fé konsellu
kona-ba ai-han nutritivu bazeia ba
nia tempu no poster ai-horis
nutritivu suporta f6 kounsellu
bazeia ba mikronutriente. Kuda no Konsume ba Ferru - Kuda no Konsume ba Zinku

Ferru importante ba ita nia rasn no prevene raan menus.
Nia mos prevens moras no ajuda kakutak hola'o nia servis..

— Poster ai-horis nutritivu halo
ranking ba kuantidade mikro no f& —
ajuda ita f6 konsellu ba pasiente -
bazeia ba nia problema (menus
ferru, vitamina A) no més o
opsaun se karik sira la bele kuda o By
ka sosa ai-horis ida bele sujere e
seluk.

14. Molok hakat ba role play fasilitador husu perguntas: /lta boot sira hetan ona abilidade
komunikasaun 7 iha manual PINS?

Buka resposta hanesan:

— Ami hetan ona iha Formasaun PINS
— Ami baibain uza hodi f6 akonsellamentu
— Ami haluha ona tanba kleur ona

Fasilitador fahe handout kona-ba manual PINS kona-ba kapasidade
komunikasaun 7 ho nia komponente 3 (Avalia, Analiza, Asaun)

Fasilitador f6 tempo minutu 10 ba partisipantes sira haree hikas (lee) manual
PINS kona-ba kapasidade komunikasaun 7 no nia komponentu 3 (Avalia,
Analiza, Asaun)

Fasilitador esplika ba partisipante sira katak antes halo pratika uza kalendariu
disponibilidade, sei halo diskusaun ki’ik kona-ba abilidade (skill) komunikasaun
no akonsellamentu (husi Formasaun PINS) mak hanesan tuir mai.

Kapasidade komunikasaun 7 (husi PINS):

Husu pergunta

Rona di'ak

Obzerva / haré di'ak sinal isin

Fé empatia

F6 honestu

Fo6 respeitu

Hatene didi'ak kona-ba tépiku ida/domina topiku (kona-ba (mal)nutrisaun,
mudansa ba hahalok, kapasidade komunikasaun, f6 konsellu no seluk
tan)

Nooabkwh=

Fasilitador reforsa tan katak uza kapasidade 7 ne’e iha komponente Komponente
3 (Avalia, Analiza, Asaun).

15. Pratika uza kalendariu disponibilidade ai-han(roleplay)

Antes fahe partisipantes sira ba iha grupu fasilitadér esplika kona-ba uza poster
disponibilidade no ai-horis nutritivu hodi halo akonsellamentu liu husi video
badak.

Fasilitador loke slide no husu perguntas hodi guia diskusaun
Fasilitador fahe partisipantes ba grupu ki'ik, kada grupu ho ema na'’in 4.

Kada role-play iha karakter 3 (pesoal saude, pasiente no observador). Role-play
sei foka ba oinsa PS buka hatene pasiente nia moras no utiliza poster oin 2 ba
akonsellamentu. La presiza inklui asaun hanesan tetu no sukat LILA iha role-
play.

Fasilitador fahe poster kalendariu disponibilidade ai-han no poster ai-han

nutritivu. Taka poster oin 2 iha didin hanesan aban bainrua taka iha fasilidade
saude.

Fasiltaddr sei deside sé mak se sai hanesan PS. PS labele haree senariu tanba
nia tenke ke'e to’o hetan ema nia problema liu husi kapasidade 7 no nia
komponente 3.

Fasilitador fé tempu minutu 20 ba kada grupu atu pratika.

Fasilitador husu ba kada karakter iha kada grupu sira sente uza kalendariu
disponibilidade ai-han atu halo akonsellamentu ne’e fasil ka lae? Susar tanbasa?

Fasilitador loke slide kona-ba oinsa uza material akonsellamentu ASN ba PS
(poster kalendariu disponibilidade no ai-horis nutritivu)

e Fasilitaddr halo diskusaun ho partisipantes sira kona-ba pontus sira ne’ebe iha
slide no reforsa kle’an liutan.

e Fasilitador halo sumariu hanesan tuir mai ne’e:

— Kalendariu ne’e atu tulun ita hodi hatene tempu saida mak ai-han bele atu
asesu/barak no tempu ne’ebé mak ai-han menus/difisil atu asesu.

— Kalendariu ne’e moés bele ajuda ita hodi halo akonsellamentu kona-ba ai-
han nutritivu ne’ebé mak disponivel iha ema sira nia hela fatin

— Fasilitador uza konseitu no kompenente sequransa ai-han hodi reforsa
tan sumariu hirak iha leten

— Fasilitadér uza més check list Kapasidade Harii Konfiansa no Fé
Suporta husi manual PINS

Sesaun 6: Mudansa ba Hahalok: Fasil ka Lae?

Objetivu
Depois de sesaun ida ne’e partisipante sira bele:

e Hatene esplika pratika saida mak ita hakarak profisional saude promove liu husi ASN
e Hatene audiénsia hodi promove pratika mudansa hahalok ba ASN iha sira nia
atividade lor-loron.

Oras: Min 60
Metodolojia: Esplora ideia sira, atividade individuu, diskusaun, aprezentasaun,

Material: PPT ASN, handout ha’u nia hahalok rasik, projektor, laptop, laser, flipchart no
spidol

Prepara antes: Handout ba ha'u nia hahalok rasik

Instrusaun ba fasilitador:

1. Fasilitador loke slide no f6 hatene kona-ba objetivu husi Sesaun 5 nian.

2. Identifika no avalia ha’u nia hahalok rasik:
o Fasilitador fahe handout (hau nia hahalok rasik) no hatudu slide tuir mai.
o Fasilitador halo review kada pergunta no husu sira atu prienxe mesak.
o Fasilitador reforsa katak sira la bele uza ezemplu husi servisu.
e Fasilitador f6 minutu 15 ba partisipante sira hodi prienxe.
e Fasilitaddr husu ba partisipante ida atu voluntariu hodi fahe nia esperiénsia.
e Fasilitador husu tan ema ida ho ezemplu ne’ebé la hanesan.
e Halo sumariu:

— Muda hahalok buat susar ida. Ita hotu iha esperiénsia koko atu muda ita nia
hahalok rasik. Dalaruma hakat ba oin no dala barak fila fali ba kotuk.

— No iha razaun barak mak halo influénsia ba ita. La’6s konesimentu de’it. Se
korfiesimentu de’it, tanbasa ita hotu la susesu kedas? Tanba fator barak mak
ita hotu tetu haree ba nia vantajen no dezvantajen.

3. Fator sira ne’ebé influénsia ba mudansa hahalok:

e Fasilitador hatudu slide tuir mai ba to’os-na’in no husu partisipante sira: se to’os-
na’in atu halo ka la halo hahalok ida ne’e, fatér ida ne’ebé mak sei halo influénsia
makaas liu ba nia?

e Fasilitador buka kada fatér husu ezemplu husi partisipante sira.

e Fasilitador buka kle’an liutan hodi hetan fatér sira ne’ebé halo to’os-na’in/pasiente
sira tetu atu halo ka la halo ba mudansa hahalok.

o Fasilitador f6 konkluzaun katak:

— |ha fatér barak mak influensia ba ema ida nia hahalok no sai obstaklu ba ema
atu muda nia hahalok rasik

— Tanba ne’e mak mudansa hahalok tenke mai husi ita nia an rasik

— Hatene fatér sira ne’e fasil ba ita atu influénsia ema seluk (Ez: Manu koko rek
to’o tilun di’ak tanba fanu ita dadeer no ema hotu hakiak manu maibé atu
utiliza manu tolun hodi han difisil la halimar)

4. Audiénsia no fokus (Sé mak alvu ba mudansa hahalok)

e Fasilitador hatudu slide no husu ba partisipante sira: Audiénsia ba mudansa
hahalok iha ASN ita foka ba sé?

o Fasilitador husik sira f6 resposta rasik tuir sira nia kofiesimentu rasik

e Fasilitadodr esplika refere ba slide katak audiénsia loloos ba mudansa hahalok iha
ASN mak to’'os-na’in/pasiente ne’ebé mak maioria nu’udar to’os-na’in.

o Fasilitador mantein slide no husu ba partisipante sira s€ mak besik liu ba iha
to’os-na’in no influénsia sira?

e Fasilitador husik sira f6 resposta rasik tuir sira nia kofesimentu rasik.

e Fasilitador husu fali: Oinsa profisional satde bele influénsia to’os-na’in hodi
muda hahalok?

5. Fasilitaddr husu ba partisipantes profisional saiude wainhira hatene no kompriende
ASN: Pratika saida mak ita hakarak promove liu husi ASN?

e Fasilitador husik sira fo resposta rasik tuir sira nia kofiesimentu rasik.
e Fasilitador uza slide tuir mai hodi kompleta resposta husi partisipante sira nian:

1. Promove ai-horis nutritivu durante konsulta pasiente

2. Promove ai-horis bazeia ba nia tempu, kuda-kolleita no més konsidera
feto sira nia tempu no PS bele uza kalendariu disponibilidade ai-han hodi
halo akonsellamentu.

3. Promove frekuénsia no diversidade ai-han familia (Ezemplu: han ai-han
oi-oin/ai-han grupu 3)

4. Hatudu slide ezemplu frekuénsia no diversidade ai-han (uza slide labarik
13% dieta minimu ASN)

5. Fasilitadér husu perguntas: Tanbasa mak agrikultura no saude tenke suporta malu?
e Fasilitador husik sira f6 resposta rasik tuir sira nia kofesimentu rasik

e Fasilitador reforsa ba slide husu fali: Oinsa PS no estensionista bele influénsia
pasiente ka to’os-na’in hodi muda hahalok?

Buka resposta hanesan:

— PS aproveita tempu pasiente mai konsulta moras ruma, SISCa nsst.
— Estensionista aproveita eventu estensaun hanesan Eskola Kampu Agrikultér,
Loron Kampu Agrikultér, vizita to’'os-na’in individuu nsst.

¢ Fasilitador reforsa ba slide tuir mai husu fali ba partisipante sira: Saida mak
vantajen ba estensionista sira? Husu fali ba partisipante sira: Saida mak vantajen
ba PS sira?

Buka resposta hanesan:

— PS besik liu ho komunidade no ema fiar
— Estensionista besik komunidade no ema fiar
— F&6 mensagen ne’ebé mak hanesan kona-ba ASN

e Fasilitador halo konkluzaun tuir mai:
— |ha kolaborasaun di’ak entre MAP no MdS hodi promove ASN.

— |ha kordenasaun no kolaborasaun di’ak entre estensionista no PS hodi
promove ai-han nutritivu liu husi aproximasaun ASN.

— Promove frekuénsia no diversidade ai-han.

Sesaun 7: Pasu ba oin

Objetivu

Depois de sesaun ida ne’e partisipante sira bele:

Identifika halo kordenasaun entre PS ho estensionista iha sira nia suku kona-ba ASN
Halo planu asaun simples ba ASN nian

Identifika audiénsia (IIR, inan ho labarik tinan 5 mai kraik ho moras baibain)

Halo planu ba pratika akonsellamentu uza kalendariu disponibilidade ai-han nutritivu

Oras: Min 60

Metodolojia: Esplikasaun, Diskusaun, Aprezentasaun

Material: PPT ASN, Formatu planu asaun, projector, laptop, laser, flipchart no spidol

Prepara antes:

Instrusaun ba fasilitador:

1. Esplika Sesaun:

Fasilitadér esplika objetivu sesaun iha slide.

Fasilitadér esplika tan prosesu no pasu ba oin iha slide.

2. Jogu Jeopardy:

Fasilitador fahe partisipante sira ba grupu rua.
Fasilitador esplika kada grupu atu hili porta voz ida hodi responde perguntas.
So portas voz de’it mak bele fé resposta ba perguntas.

Fasilitador esplika katak kada grupu sei hili kategoria ba perguntas nian ne’ebé
sira sei resposta (Ez. kategoria ASN, Nutrisaun nsst.)

Fasilitador esplika kada kategoria sei iha nia valéor (Ez. 1000, 800, 200).

Fasilitador husu kada grupu ne’ebé hili ona valor iha leten sei halo diskusaun ba
perguntas ne’ebé iha iha minutu ida nia laran to’o sinal sei fé husi fasilitador.

Grupu ne’ebé resposta loos hotu sei hetan valor 100% no metade sei hetan 50%.
Fasilitador ida sei hakerek valor kada grupu nian iha flipchart.
Grupu ne’ebé mak hetan valér as liu sei hetan premiu ki'ik husi fasilitadér sira.

Sumariu ba jogus ne’e atu hatene de’it partisipante sira nia nivel kofiesimentu ba
iha topiku ASN nian. Atu sira bele uza wainhira halo formasaun iha sira nia
servisu.

Fasilitador husu ba partisipantes sira: Saida mak ita aprende husi jogos ida ne’e?

Buka resposta hanesan:

— Kadi kakutak kona-ba ASN

e Konklusaun husi jogus: Fasilitador esplika katak jogus ida ne’e hodi estimula ita
nia hanoin hodi f6 resposta ne’ebé lais no los ba ita nia kliente sira kona-ba
topiku ASN.

3. Diskusaun kona-ba Planu Asaun

o Fasilitador sei esplika pontus sira neébe PS sei halo iha servisu fatin refere ba
slide.

— Identifika pasiente (IIR, inan ho labarik tinan 5 mai kraik ho moras
baibain)

— Frekuénsia atu uza kalendariu disponibilidade ai-han

— ldentifika alvu/tarjetu (fulan ida uza dala hira), nUmeru pasiente, ko’alia
kona-ba saida, fo konsellu saida

— Halo komunikasaun ho estensionista (kofiese malu, esplika ita nia papél
ba ASN, husu nia kona-ba saida mak nia promove ba nia grupu to’os
nain, sosializa iha konsellu de suku, vizita ba uma, SISCa)

¢ Fasilitador fahe formatu planu individual ba partisipantes no fé hatene katak
maski sira iha ona planu ba grupu maibé sira mds bele halo planu individual ba
ASN nian refere ba slide.

¢ Fasilitador husu ba partisipante sira priense formatu Formatu Akonsellamentu
ba Pasiente (Individu). Depois husu partisipante ida ka rua atu apresenta sira
nia planu individu.

o Fasilitaddr loke slide hatudu exemplu no esplika.

¢ Fasilitador halo sumariu: Planu ASN individual bele ajuda pesoal saude sira atu
fo konsellu ba pasiente sira ne’ebé mai vizita klinika no sira utiliza material ASN
nian hanesan kalendariu disponibilidade no poster ai-horis nutritivu.

e Fasilitadér fahe Formatu Planu Asaun Integra ASN ba Aktividade PS ba grupu
no fo esplikasaun kona-ba oinsa uza formatu refere ba slide.

o Fasilitador fahe partisipantes ba grupu 3-4.
o Fasilitador f6 tempu 15 minutus ba grupu atu halo diskusaun uza formatu.

e Fasilitadér husu grupu hotu atu taka sira nia rezultadu iha didin lolon no
fasilitador sei konvida grupu seluk husu perguntas.

o Fasilitaddr loke slide hatudu exemplu no esplika.
o Fasilitaddr halo konkluzaun tuir mai:

— Planu asaun ida ne’e atu tulun ita boot sira atu ajusta atividade ASN ba
servisu ne’ebé mak ita-boot sira halo nanis tiha ona.

— Katak ne’e la’6s buat foun ida maibé atu hariku liu tan ita-boot sira nia
koAiesimentu kona-ba nutrisaun liu husi kontribuisaun agrikultura hodi nune’e
ita-boot sira atu halo planu implementasaun simples iha grupu ka individual
atividade lor-loron.

¢ Molok remata formasaun fasilitador foti flipchart no kartaun espetasaun no
hatudu ba partisipantes sira no husu perguntas hanesan tuir mai: Karik topiku
ASN sira ne’e hatan ba ita-boot sira nia espetasaun?

e Husu partisipante 2 to’o 3 atu f6 resposta. Halo sumariu liga ba planu asaun.

e Fasilitador fahe post-test ba partisipante sira fo tempu 10 minutus atu sira
kompleta.

o Fasilitaddr fé obrigadu no taka sesaun ba treinamentu.

Formatu Akonsellamentu ba Pasiente (Individu)

Data Atividade Alvu Materia Pratika ne’ebé
ASN promove
ne’ebé uza

Akonsellamentu

iha sentru sadde | Inan isin rua (15), feto idade .
21/11 | vizita ANC, partu, | reprodutivu (10), bebé (11), Y fiffua/ han ai-han ho

post partu, labarik tinan 5 mai kraik (4)

SISCa.
22/11 | Vizita uma Inan isin rua (1) ho bebe (1)

Formatu Planu Asaun Integra ASN ba Aktividade PS
Data Aktividade Topiku Metodu Materia nebe
uza
22/11 SISCa Reforsa mensajen Aprezentasaun/Diskusaun | Poster Ai-horis
kona-ba fé-susu inan Nutritivu
nian no aumenta ai-
han komplementar
ne’ebé nutritivu
Pos-kolleita Wainhira fa’an Diskusaun Poster
agrikultura ho hare/foos, uza osan Kalendariu
estensionista balu atu sosa ai-han Disponibilidade
nutritivu seluk Ai-han

Annex A — Pre/Post-Test

Formasaun ASN ba Profisional Saude

A. INFORMASAUN JERAL

Naran kompletu:

Organizasaun:

Pozisaun:

Munisipiu:

Asesmentu ba: [1 Pre-Test [0 Post-Test

B. PERGUNTAS BA ASESMENTU:

1. Saida mak orgaun inter- a) Ministerio da Saude
setoral ida ne’ebé iha objetivu b) MSSI
atu hamenus malnutrisaun iha c) KONSSANTIL

Timor-Leste? (hili resposta ida d) Programa Mundial Ai-han (WFP)
ne’ebé loos liu)

2. Intervensaun ida husi a) Promove diversifikasaun produsaun ai-han iha uma-kain (hortikultura)
prioridade KONSSANTIL ba ba konsumu rasik no rendimentu atu suporta dieta saudavel
setor saude mak saida de’it? b) Bee, saneamentu, no ijiene ba nutrisaun di'ak
(hili resposta ida ne’ebé mak ¢) Fahe ai-moruk bainhira ema moras me’ar
loos liu) d) La hatene

3. Saida mak agrikultura ne’ebé | a) Aproximasaun ida ne’ebé buka atu haforsa kontribuisaun agrikultura

sensivel ba nutrisaun (ASN)? ba nutrisaun
(hili resposta ida ne’ebé loos b) Foka ba benefisiu barak husi variedade ai-han, valér nutrisaun husi
liu) ai-han ba nutrisaun di’ak, saude, produtividade no importansia husi

setér agrikultura ba suporta vida moris iha area rural.

c) Agrikultura sensivel ba nutrisaun wainhira nia buka rezolve abut husi
malnutrisaun

d) Resposta a, b no c loos hotu

4. Atu redus malnutrisaun iha a) Haruka povu iha érea rural hela hotu iha vila besik merkadu
Timor-Leste presiza halo saida: | b) F6 atensaun husi multi-setoral hanesan asesu ba bee moos no
(hili resposta ida ne’ebé loos saneamentu, edukasaun ba labarik feto no seguransa ai-han
liu) c) Fahe motor ba uma kain hotu-hotu atu hafasil sira sosa ai-han

nutritivu

d) Ministeriu Agrikultura no Peskas tenke sosa produtu hotu-hotu husi
to’os-na’in sira nian

5. Tuir dadus DHS 2016

0,
malnutrisaun raes badak ba a) 560/"
- : . b) 50%
labarik iha Timor-Leste (idade N
fulan 0-59) persentajen iha c) 46%
d) 57%

hira?

6. Tuir dadus DHS 2016, fator sira | a) Labarik sira olah raga menus
ne’ebé mak f6 kontribuisaun ba | b) Vontade hahan labarik sira nian menus
iha dieta minimu labarik nian c) Frekuénsia no diversidade ai-han menus
(fulan 6-23) d) Osan sosa roupa ba eskola menus
(hili resposta ida ne’ebé loos
liu)
7. Komponente seguransa ai- a) Disponibilidade, asesu, estabilidade no utilizasaun ai-han
han mak saida de’it? b) Kada uma-kain presiza bidon barak atu haloot ai-han
c¢) Kada uma-kain tenke sosa ai-han nutritivu iha merkadu loro-loron
d) Resposta loos hotu
8. Tanbasa mak agrikultura tenke | a) Atu ajuda familia sira kuda ai-horis ne’ebé nutritivu liu, hasa’e
preokupa no hatene kona-ba rendimentu para hola ai-han nutritivu
nutrisaun? (hili resposta ne’ebé | b) Atu tulun MAP fahe fini ba to’os-na’in sira hotu
mak aplika) c) Atu tulun MdS fahe batar uut ba to’os-na’in sira hotu
d) Resposta a, b no ¢ loos hotu
9. Ligasaun entre agrikultura ho a) Agrikultura tenke produs ai-han nutritivu barak hodi exporta ba rai liur
nutrisaun mak saida? (hili b) To'os-na'’in sira bele fa’an ai-han hotu ne’ebé sira produs ba
resposta ida ne’ebé loos liu) supermerkadu
¢) Agrikultura fornese ai-han ne’ebé bele had’ia nutrisaun, no nutrisaun
fé isin di’ak (enerjia) ba to’os-na’in
d) Resposta a, b no ¢ sala hotu
10. Atu muda hahalok, to’os-na’in | a) Familia
sira sei hasoru influénsia husi? | b) Estensionista MAP nian
c) Pesoal saude
d) Resposta a, b, no ¢ loos hotu
11. Komponente ida husi a) Husu perguntas barak ba pasiente
kapasidade komunikasaun 7 | b) Rona di'ak pasiente nia resposta
(PINS) nian maka? (hili c) Fo6 akonsellamentu ne’ebé mak loos
resposta ida ne’ebé loos liu) d) Resposta a, b, no ¢ loos hotu
12. Objetivu ASN nian ba pesoal a) Promove ai-han nutritivu oi-oin
saude no MAP mak saida? (hili | b) Promove sosa ai-han nutritivu
resposta ne’ebé mak aplika) c) Asegura produsaun no asesu ba merkadu
d) Lahatene
13. Nutrisaun espesifiku mak? a) Partu iha fasilidade saude ho asisténsia husi parteira
(hili resposta ne’ebé mak loos b) Lorilabarik sira ba konsulta hodi hetan ai-han suplementar husi sentru
liu, bele vistu liu ida) saude (PlumpyNut no batar-uut)
¢) Kuda ai-horis nutritivu hodi konsume iha familia
d) Resposta iha leten loos hotu
14. Nutrisaun sensivel mak saida? | a) Partu iha fasilidade saude ho asisténsia husi parteira
(hili resposta ida ne’ebé mak b) Lori labarik sira ba konsulta hodi hetan ai-han suplementér husi sentru
loos liu husi resposta sira saude (PlumpyNut no batar-uut)
seluk) c) Kuda ai-horis nutritivu hodi konsume iha familia
d) Resposta iha leten loos hotu
15. Hanesan profisional saude a) Promove ai-han nutritivu tuir kalendariu disponibilidade ai-han ba
pratika saida mak ita hakarak kliente
promove liu husi ASN? (hili b) Fo6 konsellu ba inan aman atu prepara hahan ne’ebé mak tasak lalais
resposta ida ne’ebé mak loos ¢) Husu pasiente atu mai konsulta beibeik iha SISCa
liu) d) Fo6 vitamina atu hadi’ak saude familia

Xave Resposta Pre no Post — Test

Nu. Perguntas Resposta Valor ba Kada Perguntas
1. Cc 5
2. B 10
3. D 10
4. B 5
5. Cc 5
6. A 5
7. A 10
8. A 10
9. Cc 5
10. D 5
1. D 5
12. Cc 5
13. B 5
14. Cc 10
15. A 5

Valor Total 100

Analiza Pre no Post Test ba Partisipantes

Nu. | Naran Partisipante nian

Valor
Pre-Test

Valor
Post-Test

Valor
Mudansa

Presiza
Refreshing

1. Ezemplu: Acacio Sarmento

40%

70%

+30

La presiza (post-
test liu 50%)

Ezemplu: Jose Barros

10%

40%

+30

Presiza (post-test
menus husi 50%)

Notas Analiza:

Valor post-test liu husi 50% - Pasa

Valor post-test menus husi 50% - Pasa Presiza Refreshing (tuir planu)

